
“Muğam aləmi” 6-cı Beynəlxalq 
Musiqi Festivalına sözardı 

Yaxud, “daş ürəklərdə yanıb, daşları sındıran” ecazkar sənətin çağdaş təntənəsi

Beləcə, Azərbaycan daha bir beynəlxalq mədəniyyət tədbirini məsuliyyətlə təşkil 
etdi və uğurla başa çatdırdı. Builki “Muğam aləmi” festivalı Prezident İlham 
Əliyevin sərəncamı ilə elan olunmuş “Heydər Əliyev İli” çərçivəsində ulu öndər 
Heydər Əliyevin 100 illik yubileyinə təsadüf etdiyinə görə daha əlamətdar idi. 
Bəli, ölkəmizin mədəniyyət ocaqları altıncı dəfə muğam nuruyla işıqlandırıldı. Yeri 
gəlmişkən, mən məmnunam ki, bu möhtəşəm layihənin musiqi tədbiri silsiləsinin 
birincisinin həm açılış, həm də bağlanış mərasimlərində iştirak etmişdim. 

O zaman “Muğam dünyası” Bey-
nəlxalq Musiqi Festivalı adlandıran tədbir 
Heydər Əliyev Fondunun təşəbbüsü ilə 
18–25 mart 2009-cu il tarixində keçirilmiş-
di. Açılışı Beynəlxalq Muğam Mərkəzində, 
bağlanışı isə martın 25-də Heydər Əliyev 
Sarayında təşkil olunmuş tədbirlər silsiləsi 
haqqında danışan Mehriban xanım Əliye-
va demişdi ki, biz bu layihənin Azərbay-
can brendi kimi qəbul olunması üçün belə 
festivalları davamlı olaraq təşkil edəcəyik. 
Artıq zaman sübut edir ki, təkcə dövlət 
başçımız deyil, digər dövlət rəsmilərimiz 
də verdiyi vədlərin reallaşdırılmasına nail 
olur. 

“Azərbaycan brendi” demişkən, xa-
tırladım ki, mən Heydər Əliyev Fondu və 
Mədəniyyət Nazirliyinin təşkilatçılığı, Elm 
və Təhsil Nazirliyinin, Azərbaycan Milli 
Konservatoriyasının dəstəyi ilə baş tu-
tan növbəti festival çərçivəsində keçirilən 
tədbirlərin əksəriyyəti ilə maraqlandım və 
yadıma düşən ilk fikir bu oldu ki, Azərbay-
can “Bakı prosesi” və “Mədəniyyətlər arası 
dialoqlar” silsiləsi kimi bu festivala da uzu-
nömürlülük bəxş edə bildi. 

Qeyd edək ki, “Bakı prosesi” də əvvəl-
cə mədəni əməkdaşlıq məzmunu daşıyır-
dı. Ancaq cənab Prezident İlham Əliyev 
həmin tədbirin tam siyasiləşdirilməsinə 
nail olmuş və nəticədə, Azərbaycanın 
dostları çoxalmış, beynəlxalq aləmdəki 
nüfuzumuz artmışdır. Söhbət ondan gedir 
ki, 2008-ci ilin 2–3 dekabr tarixlərində təş-
kil olunan Avropa Şurasına üzv dövlətlərin 
mədəniyyət nazirlərinin konfransına Azər-
baycanın təşəbbüsü ilə ilk dəfə olaraq 10 
islam ölkəsinin nazirləri də dəvət edilmiş-
di. İslam dövlətlərinin iştirakı ilə mədəniy-
yət nazirlərinin konfransı yeni bir formata 
transformasiya olunmuş, Avropa və ona 
qonşu regionlardan 48 ölkənin, 8 bey-
nəlxalq təşkilatın və bir sıra beynəlxalq 
qeyri-hökumət təşkilatlarının yüksək sə-
viyyəli nümayəndələrinin iştirak etdiyi bu 

konfransda “Mədəniyyətlərarası dialoqu-
nun təşviqinə dair “Bakı Bəyannaməsi” 
qəbul edilmişdi.

“Bakı Bəyannaməsi” ilə sivilizasiya-
lar arasında dialoqun inkişafını nəzərdə 
tutan “Bakı prosesi”nin və bu prosesin 
inkişafına hədəflənmiş “Sənətçilər dialoq 
naminə” layihəsinin əsası qoyulmuşdu. 
Bundan başqa, “Bakı prosesi”nin davam-
lılığını təmin etmək məqsədilə 2009-cu il 
13–15 oktyabr tarixində Bakıda keçirilmiş 
İslam ölkələrinin mədəniyyət nazirlərinin 
VI Konfransında Azərbaycanın təşəbbüsü 
ilə 10-dan çox Avropa dövləti də iştirak et-
mişdi. Həmin tədbirdə iştirak edən Avropa 
Şurasına üzv dövlətlər ilə İslam Konfransı 
Təşkilatına üzv ölkələr arasında mədəniy-
yətlərarası dialoqa dair birgə kommuni-
ke qəbul edilmişdi. 2010-cu il sentyabrın 
23-də isə BMT-nin Baş Assambleyasının 
65-ci sessiyasında Azərbaycan espub-
likasının Prezidenti tərəfindən Bakıda 
Ümumdünya Mədəniyyətlərarası Dialoq 
Forumunun keçiriləcəyi elan edilmişdi.

Yəni, Azərbaycanda keçirilən mədə-
niyyət tədbirləri də birbaşa olaraq ölkəmi-
zin xarici siyasətinə və son nəticədə milli 
dövlətçiliyimizin maraqlarına xidmət edir. 
Builki festivalda Azərbaycan musiqiçiləri 
ilə yanaşı, Türkiyə, Özbəkistan, Tacikis-
tan, İsrail, Əfqanıstan, İran, İraq, Yunanıs-
tan, Böyük Britaniya, Mali, Hindistan, İor-
daniya və Misirdən gəlmiş musiqiçilər də 
iştirak edirdilər. Yəni əvvəlkilərə nisbətən 
bu festivalın coğrafiyası daha böyük idi. 
Çevrənin genişlənməsi isə təbii ki, tədbirin 
beynəlxalq əhəmiyyətini də artırır. 

Onu da əlavə edək ki, builki festival çər-
çivəsində keçirilən müsabiqənin münsiflər 
heyəti də müxtəlif ölkələri təmsil edirdilər 
və beynəlxalq aləmdə böyük nüfuz sahi-
bi olan görkəmli sənətkarlardan ibarət idi. 
Heydər Əliyev Mərkəzində keçirilən yekun 
konsertdən əvvəl jurnalistlərə müsahibə 
verən festival iştirakçısı Vasımatı Qabrina-

ti demişdi ki, 2009-cu ildə keçirilən birinci 
Beynəlxalq Muğam Festivalından sonra 
iştirak etdiyim ən yaxşı festivaldır: “10-dan 
çox ölkədən musiqiçiləri bir arada görmək 
çox xoşdur. Biz bu festivaldan zövq aldıq”.

Yada salmaq istədiyimiz əsas məqam-
lardan biri də festival çərçivəsində keçi-
rilmiş beynəlxalq muğam müsabiqəsinin 
xanəndə və instrumental ifaçılıq kateqori-
yaları üzrə münsiflər heyətinin sədri, Milli 
Konservatoriyanın rektoru Xalq artisti Si-
yavuş Kəriminin dedikləridir. Professor 
xatırlatdı ki, “Muğam aləmi” Beynəlxalq 
Musiqi Festivalı ilk gündən etibarən 
Azərbaycan espublikasının Birinci vit-
se-prezidenti, Heydər Əliyev Fondunun 
prezidenti Mehriban Əliyevanın dəstəyi 
və himayəsi altında keçirilir: “Bu festival 
regionların ənənəvi musiqi mədəniyyət-
lərinin bir çox görkəmli nümayəndələrini, 
eyni zamanda gənc musiqiçi, bəstəkar, 
tədqiqatçı, təbliğatçı və həvəskarlarını 
bir araya toplayıb bölgələrdəki mövcud 
vəziyyətin və orada formalaşmaqda olan 
ənənələrin nümayiş olunduğu beynəlxalq 
layihəyə çevrilib. Festival müxtəlif ənənəvi 
və yeni musiqi janr və üslublu əsərlərdən 
ibarət silsilə konsertlər, beynəlxalq elmi 
simpozium və ənənəvi musiqi ifaçılarının 
müsabiqəsindən ibarətdir”. 

Xatırladaq ki, müsabiqədə Azərbay-
canla yanaşı, İran, İsrail, Özbəkistan və 
Türkiyədən ümumilikdə 22 ifaçı iştirak 
edib. Birinci yer uğrunda instrumental 
ifaçılıq kateqoriyası üzrə 12, xanəndəlik 
kateqoriyası üzrə isə 10 ifaçı mübarizə 
aparıb. Müsabiqədə ölkəmizi instrumen-
tal ifaçılıq kateqoriyası üzrə 5, xanəndəlik 
kateqoriyası üzrə isə 4 ifaçı təmsil edib. 
Müsabiqənin qaliblərinin adına baxanda 
da göz önündə ilk olaraq türk coğrafiyası 
canlanır. Məsələn, Mohiçehra Şahmuro-
tova (Özbəkistan), Mirəli Sarızadə (Azər-
baycan), Dostmurod Negmurodov (Özbə-
kistan), Shoxijohan Yoriev (Özbəkistan, 
rübab) və s. 

Yeri gəlmişkən, bu festival Azərbayca-
nın mədəniyyət mərkəzlərinin imkanlarının 
təbliği baxımından da əhəmiyyətli oldu. 
Məsələn, Beynəlxalq Muğam Mərkəzi, 
Milli Konservatoriya və Daş Salnamə Mu-
zeyi, sözün həqiqi mənasında, beynəlxalq 
tədbirlərin keçirilməsi üçün ən yaxşı mə-
kanlar idi. Festivalın sonuncu tədbirinin 
məkanı olan Heydər Əliyev Mərkəzi isə 
özünün maddi-texniki bazasına və digər 
imkanlarına görə əksər ölkələrin musiqi-
çiləri üçün əlçatmaz səviyyədədir. Burada 
müasir dünyanın ən mötəbər beynəlxalq 
tədbirləri keçirilir. 

Sonda bir daha xatırladaq ki,  Mehriban 
Əliyevanın rəhbərlik etdiyi Heydər Əliyev 
Fondunun təşəbbüsü ilə 2009-cu ildən 
milli muğam müsabiqələri və beynəlxalq 
muğam festivalları təşkil olunur. Ekspert-
lərin fikrincə, bu layihələr milli sərvətimiz 
olan muğamı dünya mədəniyyəti müstəvi-
sində bir daha nümayiş etdirmək və yaşat-
maq məqsədi daşıyır. 

ttifaq M , “Xalq qəzeti”

Azərbaycan Xarici İșlər Nazirliyi  
Fransa prezidentinə cavab verib

Fransa prezidenti Emmanuel Makronun Marsel şəhərində erməni icması ilə 
görüşdə növbəti dəfə Azərbaycan əleyhinə səsləndirdiyi, Ermənistanı birtərəfli 
qaydada müdafiə edən və həqiqəti əks etdirməyən fikirləri qəbuledilməzdir. 
Bu barədə Xarici İşlər Nazirliyindən bildirilib.

Qeyd edilib ki, həm 44 günlük Vətən 
müharibəsində, həm də postmünaqişə 
dövründə dəfələrlə anti-Azərbaycan bə-
yanatları ilə yadda qalan E.Makron mü-
haribə və müharibədən sonrakı dövrdə 
öz məqsədlərinə nail ola bilməyib.

“Azərbaycan espublikasının Pre-
zidenti İlham Əliyevə təzyiq göstərildi-
yi barədə iddiaları Fransa Prezidenti 
Makronun təxəyyülünün məhsuludur. 
Azərbaycan espublikasının Preziden-
tinə təzyiq göstərmək cəhdləri heç za-
man nəticə verməyib. Prezident İlham 
Əliyev öz fəaliyyətində Azərbaycan es-
publikasının milli maraqlarını beynəlxalq 
hüququn norma və prinsipləri əsasında 
daim uğurla müdafiə edib.

Prezident Makronun açıqlaması bir 

daha onu göstərir ki, o, Fransanın er-
məni lobbisinin əlində bir alətdir. Qeyd 
edək ki, onun izahat verməyə çalışdığı 
erməni icmasının nümayəndəsi məhz o 
radikal şəxslərdəndir ki, ona qarşı Ermə-
nistan tərəfindən ölkəyə giriş qadağası 
qoyulub.

Ermənistan tərəfindən Azərbaycanın 
ərazi bütövlüyünün dəstəklənməsi və 
Qarabağ bölgəsinin Azərbaycanın tərkib 
hissəsi kimi tanınması fonunda Prezi-
dent Makronun bu kimi qərəzli bəyanat-
ları bölgədə sülhün və əmin-amanlığın 
bərqərar olmasına mane olmaqla ya-
naşı, separatçılıq və terrorçuluğu təşviq 
edənlərin və dəstəkləyənlərin destruktiv 
fəaliyyətini daha da genişləndirməsinə 
rəvac verir”,- deyə XİN-dən bildirilib.

Baș prokuror Naxçıvanda 
vətəndașları qəbul edəcək

Azərbaycan Respublikasının Prezidenti cənab İlham Əliyevin tapşırığına və 
bölgələrdə vətəndaşların qəbulu cədvəlinə uyğun olaraq Baş prokuror Kamran 
Əliyev cari il iyulun 11-də, saat 10:00-da Naxçıvan Muxtar Respublikası 
prokurorluğunun inzibati binasında Naxçıvan şəhər, Babək, Culfa, Kəngərli, 
Ordubad, Sədərək, Şahbuz və Şərur rayon sakinlərinin qəbulunu keçirəcək.

Vətəndaşların qəbulla bağlı qeydiyyatı 
və Naxçıvan şəhərinə gəlmələrinin təşkili 
müvafiq rayon prokurorları tərəfindən hə-
yata keçiriləcək.

Vətəndaşlar yaşadıqları ərazi üzrə 
rayon (şəhər) prokurorluqlarına yazılı və 
ya şifahi müraciət etməklə yanaşı, Baş 
Prokurorluğun Sənədlərlə və müraciətlər-
lə işin təşkili idarəsinin (012) 361-14-07 

nömrəli, Naxçıvan Muxtar espublikası 
prokurorluğunun Sənədlərlə və müraciət-
lərlə işin təşkili şöbəsinin (036)-550-14-96 
nömrəli telefonu, contact prosecutor.
gov.az və nakhchivan.mr prosecutor.
gov.az elektron poçt ünvanları, həmçinin 
prokurorluğun sosial şəbəkələrdəki sə-
hifələri (instagram, facebook, twitter) va-
sitəsilə də qəbula yazıla bilərlər.  

Șəkinin 13-cü qardașı – Lianșan

Dünən Şəki və Çin Xalq Respublikasının 
Lianşan vilayəti arasında dostluq və qardaşlıq 
haqqında protokol imzalanıb. Beləliklə, Şəki ilə 
qardaşlaşmış şəhərlərin sayı 13-ə çatıb.

Mərasimdə Şəki Şəhər 
İcra Hakimiyyətinin başçısı 
Elxan Usubov qonaqlara 
Azərbaycanın bu qədim 
şəhərinin mədəniyyəti, iqti-
sadiyyatı, kənd təsərrüfatı, 
ipəkçilik ənənələri, turizm 
imkanları barədə geniş 
məlumat verib. 

ianşandan ölkəmizə 
gələn nümayəndə heyəti-
nin rəhbəri Huang Yuchao 
diqqətə çatdırıb ki, ianşa-
nın əhalisi 5 milyon nəfərə 
yaxındır. ianşan Çində tə-
bii sərvətlərlə zəngin tanın-
mış ərazidir. Burada böyük 
həcmdə ekoloji təmiz ener-
ji mənbələri var. 

Q .Q A S I M O V ,
“Xalq qəzeti”

Ukrayna ordusu ilə döyüșəcək erməni taboru
...Moskvadakı qriqoryan kilsəsində kimlərə “xeyir-dua” verilib

Rusiya rəsmiləri Ukraynaya erməni əsilli şəxslərdən təşkil olunmuş yeni tabor 
göndərir. Belə bir məlumatı ABŞ-ın Müharibəni Öyrənmə İnstitututu (ISW) 
Rusiya mənbələrinə istinadən yayıb. Məlumatda bildirilir ki, sözügedən taborun 
tərkibini Ermənistan vətəndaşlığını daşıyan ermənilər, həmçinin Abxaziyadakı 
etnik ermənilər təşkil etməkdədir. 

Bu xəbər bir neçə cəhətdən maraq-
lıdır. Əlbəttə, Abxaziyada yaşayan etnik 
ermənilərin usiyanın tərəfində döyüş-
mələrində, ilk baxışdan, təəccüblü nə isə 
yoxdur. Hərçənd, nəzərə alsaq ki, Abxa-
ziya separatçı bölgədir, oradakı ermə-
nilərin Ukrayna əleyhinə savaşmalarının 
arxasında hansı siyasi çalarların dayan-
dığını söyləmək mümkündür. Ölkənin 
Donetsk və uqansk bölgələri də separa-
tizmin əsiridir. Deməli, separatçılar özləri 
kimilərin apardıqları avantürist oyunda 
iştirak edirlər. 

Niyə abxazlar yox, ermənilər? Düşü-
nürük ki, burada da vurğulanmalı məqam 
yox deyil. Tarixən erməni ambisionizmi 
bölücü və dağıdıcı xisləti ilə seçilib. On-
ları alətə çevirmək mümkündür. Necə ki, 
otuz ilə yaxın Azərbaycan torpaqlarında 
xəstə təfəkkürlərinin məhsulu olan ya-
ramazlıqları gerçəkləşdirməklə yanaşı, 
həm də qlobal oyunlarda alətə çevrildilər. 
Görünür, indi də Ukrayna müharibəsində 
eyni “ampluada” çıxış etməkdədirlər. 

Gələk, Ermənistan vətəndaşı olan er-
mənilərə. Əlbəttə, bu tiplər də birincilər-
dən o qədər fərqlənmirlər. Əksinə, əgər 
azğındırlarsa, bu baxımdan haradasa 
yaşayan soydaşlarından daha “üst sə-
viyyədədirlər”. Diqqət yetirək, haqqında 
söz açdığımız məsələ ABŞ-dakı mötəbər 
qurum tərəfindən açıqlanırsa, deməli, 
Ukraynaya qarşı döyüşmək üçün yolla-
nan Ermənistan vətəndaşlarının sayında 
çoxluq, ən əsası mütəşəkkillik və siste-

matiklik var. Belə bir miqyaslı işin isə ölkə 
hakimiyyətindən xəbərsiz gerçəkləşdiril-
məsi mümkünsüz görünür. 

Növbəti sual: necə olur ki, Qərb-  
pərəst Ermənistan iqtidarı anti-Qərb tə-
mayüllü aksiyanın içərisində yer alır? 
Suala cavab vermək çətindir. Ancaq son 
vaxtlar Ukrayna müharibəsi ilə bağlı Er-
mənistanın adı çəkilməkdədir. Məsələn, 
bu yaxınlarda məlum olub ki, ABŞ-dan 
Ermənistana texnoloji alətlərin daşınma-
sında fantastik artım var. Söhbət, konk-
ret olaraq, usiyanın raket sistemlərinin 
hərəkətə gətirilməsi üçün mikro çiplərin 
idxalından gedir. O çiplərin ki, Moskva-
nın onları əldə etməsinə sanksiya qoyu-
lub. Mövcud durumdan yararlanan isə 
ermənilər olub. Onlar ölkələrini “tranzit” 
kimi istifadə ediblər. Yəni, usiyaya la-
zım olan alətlər Ermənistana gətirilib, 
oradan isə Şimala yola salınıb. Maraq-
lıdır ki, bu “ticarət konfiqurasiyasında” 
İranın da adı çəkilməkdədir. İranı hələlik 
bir kənara qoyub mətləbdən uzaqlaşma-
yaq və indi diqqətə çatdırdığımız hadisə 
ilə mövzumuzun ana xəttini təşkil edən 
məsələ arasında kiçik yaxınlıq axtarma-
ğa çalışaq. 

Ortaya bir sual da çıxır: Ermənistan 
və ermənilər bu işi özbaşlarına reallaş-
dıracaq durumdadırlarmı? Axı, vurğu-
ladıq ki, onlar tarixən alət olublar. İndi, 
ilk baxışdan, Ermənistan ilə usiyanın 
arası yaxşı deyil. Amma ölkənin Fransa 
ilə əlaqələri var. O Fransa ilə ki, dünyanı, 

guya, usiyaya qarşı olması ilə aldat-
maq niyyətindədir. Ancaq əmələ diqqət 
yetirəndə görürük ki, Paris, loru dildə 
desək, yalnız guruldamaqla məşğuldur, 
həssas məqamlarda anti-Moskva təma-
yülündən kənardır. Yəni, hazırkı durum-
da Fransa hakimiyyəti görüntü yarat-
maqla məşğuldur. Özü də bu görüntünün 
qurulmuş oyun olduğunu Avropa ölkələ-
rinin bir çoxunda yaxşı bilirlər. Təsadüfi 
deyil ki, Fransa Prezidenti Emmanuel 
Makronun usiya Prezidenti Vladimir 
Putinin “peşkası” olduğunu söyləyən si-
yasilər var. Onlar bu qənaətə vəziyyəti 
təhlil edərək gəlirlər, nəyisə havadan-su-
dan götürmürlər. 

Nəzərə alsaq ki, hazırda Fransa-Er-
mənistan əlaqələrində birincinin ikinciyə 
münasibətdə yüksək təəssübkeşliyinə 
söykənmiş bağlantı var, belə nəticəyə 

gəlmək mümkündür ki, necə deyərlər, 
kiçik bacı olan Ermənistan böyük bacı 
sayılan Fransanın diktəsi ilə hərəkətə 
gəlir. Makronun Ukrayna müharibəsində-
ki qeyri-səmimiliyinə də diqqət yetirəndə, 
mənzərə tam aydınlaşır. Deməli, Ukray-
naya qarşı Ermənistan vətəndaşlarının 
döyüşmələrində uyğunluq var. Beləliklə, 
bütün daşlar yerinə oturur. 

Qalır, Abxaziya erməniləri ilə Ermə-
nistan erməniləri arasındakı əlaqəni 
tapmaq. Burada da məntiqdən kənar nə 
isə istisnadır. Həm Ermənistan hakimiy-
yəti, həm də kənardakı ermənilər prinsip 
etibarilə dünya erməniliyi, başqa sözlə 
desək, xaricdəki erməni lobbi və diaspor 
təşkilatları ilə, separatçı ünsürlərlə əlaqə-
dədirlər. Dünya erməniliyinin geniş vüsət 
tapdığı ölkələr isə usiya və Fransadır. 
Deməli, erməniləri Fransa öyrədir, usi-

ya döyüşdürür. Dəqiq desək, Ukraynada 
döyüşməyə aparır. 

Əlbəttə, ABŞ da dünya erməniliyinin 
məskən saldığı bölgələrdəndir. Ancaq 
vəziyyəti təhlil edərkən, belə qənaətə 
gəlmək mümkündür ki, hazırda Birləş-
miş Ştatlardakı erməni lobbi və diaspor 
təşkilatlarının istəkləri ölkənin qlobal si-
yasətinə, xüsusən də Cənubi Qafqaz 
maraqlarına tərs mütənasibdir. Faktiki 
olaraq, Vaşinqton erməni mənafelərini 
kənara qoyub. ABŞ Konqresindəki ermə-
nipərəstlər nə qədər hay-küy qaldırsalar 
da, bu, Ağ Evin siyasətinə təsir göstərmir. 

Müşahidəçilər də bildirirlər ki, indi 
Birləşmiş Ştatlar Azərbaycan-Ermənis-
tan münasibətlərinin tənzimlənməsində 
obyektivlik nümayişindədir. Ancaq biz 
onu da görürük ki, ABŞ-ın yanaşması 
Ermənistanı qane etmir. Daha doğrusu, 
Ermənistanın Azərbaycanla sülh prose-
sinə münasibəti, Vaşinqtonu razı salmır. 
Ona görə də Birləşmiş Ştatlara məxsus 
Müharibəni Öyrənmə İnstitutunun, ha-
belə bənzər qurumların hazırda açıqlan-
mış faktlara oxşar məsələləri gələcəkdə 
daha yüksək intensivlikdə və rəngarəng 
şəkildə gündəmə gətirmələri proqnozlaş-
dırılandır. 

əngarənglikdən söz düşmüşkən, 
IS  iyulun 2-də usiya mənbələrinə is-
tinadən yaydığı məlumatda Ukraynada 
döyüşəcək erməni könüllü taborunun 
“Arbat”  adlandırıldığını da açıqlayıb. 
Hələ onu da bildirib ki, həmin tabora daxil 
olan şəxslərin Moskvadakı erməni kilsə-
sindən yola salınması mərasimi təşkil 
olunub. Mərasimdən fotoların yayıldığı 
da bildirilir.

R.ƏVƏZ, “Xalq qəzeti”

